
滕王阁对联欣赏 

 

滕王阁对联欣赏 

  三秋一序，常令八方墨客小心掷笔 

  巨浪长风，又送四海才人大胆题联 

  依然极浦遥天,想见阁中帝子 

  安得长风巨浪,送来江上才人 

  杰阁得公论之先，瑰伟绝特，江南著名景观，数黄鹤岳阳，

而此独为第一 

  高楼有人文之最，雄奇壮丽，唐代文章巨子，除王郞韩愈，

更谁侧显其间 

  楼阁一时新，蛱蝶图传，谁向唐初寻旧迹 

  文章千古在，斗牛光射，能居王后便奇才 

  峰碣已千年，事往人来，有低回楼观古今，山川开阖 

  阑干仍百尺，隔邻呼酒，且领略帆樯星斗，车盖风云 

  帝子长州，仙人旧馆 

  将军武库，学士词宗 

  我辈复登临，目极湖山千里而外 

  奇文共欣赏，人在水天一色之中 

  楼阁重新，对南浦西山，形胜平分吴楚界 

  宾朋如昨，想词宗武库，襟怀高挹古今秋 

  今古几重阳，依然地迥天高，万里长风送秋雁 

  东南一都会，正是虹销雨霁，千家山郭尽朝晖 

  登阁感兴亡，滚滚江河从不废 

  凭栏怀忧乐，悠悠天地总关情 

  高阁识中兴，耸翠流丹，把酒试论陵谷变 

  骚坛驰夙誉，长天秋水，凝眸不尽古今情 

  文章有神，载地灵天宝以传，阅世千年，依然见画栋飞云，

珠帘卷雨 

  湖山无恙，擅楚尾吴头之胜，凭栏四顾，况更睹金绳摩汉，

铁柱凌霄 

  兴废总关情，看落霞孤鹜、秋水长天，幸此地湖山无恙 

  古今才一瞬，问江上才人、阁中帝子，比当年风景何如 

  滕王何在?剩高阁千秋，剧怜画栋朱栏，都化作空潭云影 

  阎公能传，仗书生一序，寄语东南宾主，莫轻看过路方人 

  依然极浦遥天，想见阁中帝子 

  安得长风巨浪，送来江上才人 

  大江东去;爽气西来。——金桂馨 

  奇文共欣赏;我辈复登临。——金桂馨 

  孤鹜飞秋水，长天落晚霞。——萧劳 

  南国无双士;西江第一楼。——姚公骞 

  高阁临江渚;赣水春潮深。——万里扬 

  阁序永世也;滕王安在哉。——端木蕻良 

  依然极浦生秋水;终古寒潮送夕阳。——彭羡门 

  千载登临容我辈;一灯读序忆儿时。——何秋槎 

  时来风送滕王阁;运去雷轰荐福碑。——何秋槎 

  客临舟怀帝子;何人下榻学陈公。——刘宗辉 

  白云自向杯中落;小艇原从天上来。——刘宗辉 

  三吴挺秀元婴阁;万古流芳王勃文。——邱才豪 

  登阁愁乡殊往昔;雄文震座忆当年。——翁闿运 

  三秋一序豫章赋;巨浪长风高阁魂。——张君鉴 

  两水环抱滕王阁;一山遥望灌婴城。 ——丁立鸣 

  巍峨滕阁吞牛斗;磅礴文思贯古今。 ——薛维桂 

  豫章形势控吴楚;王勃才华雄古今。——何侠宝 

  词赋千秋唯一序;江山万里独斯楼。——孙太初 

  天连秋水浮日月;风送过客耀乾坤。——曾国传 

  阁上九天揽日月;城留一片颂江山。 ——唐意诚 

  阁雄姿经万世;骚人雅句越千年。——尚文化 

  南浦云遮孺子墓;西山雨霁赣江魂。——魏传统 

  帝子长洲，仙人旧馆;将军武库，学士词宗。——阮元 

  杰阁重新，众仙同咏;故乡依旧，野鹤飞来。——丁竣 

  飞阁流丹，雄州雾立;高朋满座，俊彩星驰。——张少成 

  孤鹜落霞，新飞故郡;长天秋水，重碧澄湖。——萧浪平 

  地阔天高，山高月小;龙吟虎啸，鱼跃鸢飞。——佚名 

  夕霭朝晖，有一楼风月;落霞孤鹜，存千古文章。——周作

亿 

  万里长天，两江澄白练;千秋胜地，一阁峙青山。——周伯

政 

  欲穷千里目，何妨登临;莫负百年心，有路请缨。——冯兆

烈 

  把酒临风，想见阁中帝子;挥毫对客，送来江上才人。——

张星楼 

  高阁盛名，赖王子安一序;闲云淡鹤，问李元婴何之。——

田翠竹 

  云白峰青，焕发庐山真面目;蛟腾凤起，扢扬滕阁旧风流。

——王之藩 

  南浦云开，秋水共长天一色;西山雨霁，落霞与孤鹜齐飞。

——李春园 

  鸿章传世，堪称文苑无双序;华夏赠辉，试看西江第一楼。

——李宁 

  水笑山欢，闲来晴眺皆诗料;河清海晏，更见翬飞壮豫章。

——胡守仁 

  华阁临江，雅望阎公宴九月;高朋满座，清才王勃序千秋。 —

—陶今雁 

  再挂珠帘，西山暮雨歌重卷;新描画栋，南浦朝云笑又飞。

——陆伟廉 

  名楼重建，朱华光照临川笔;余韵犹存，绿竹气凌彭泽樽。

——叶芮 

  名阁重光，放眼洪都添美景;盛筵再续，讴歌禹域有文章。

——冯兆烈 

  秀美江山，堪迎阆苑三千客;雄奇馆阁，无愧西江第一楼。

——冯兆烈 

  百废俱兴，重开华夏千秋业;二难齐并，同声西江第一楼。

——周伯政 

  南浦云飞，今月一轮澄璧玉;西山雨润，古桃千载绽珙华。

——舒宝璋 

  物华天宝，自古以来皆雅韵;人杰地灵，从今而后娇。——

欧阳宏 

  星驰俊彩，今超帝子营高阁;霞落鹜飞，昔借书生享盛名。

——马传钢 

  都督筵中，孤鹜长天惊四座;诗人笔下，滕王高阁播千秋。

——刘振威 

  楼阁重光，健笔凌云歌气象;水天同色，群才结社领风骚。

——翟伯龙 

  瑞霭浮山，画阁又开洪府宴;韵光流水，绮文永耀子安才。

——田世儒 

  滕阁秋凉，西山气爽枫林老;灌城春晚，南浦烟凝柳浪轻。

——叶林辉 

  落霞孤鹜，珠帘暮卷西山雨;秋水长天，画栋朝飞南浦云。

——宾一兵 

  腾蛟起凤，邺水朱华临川笔;紫电青霜，睢园绿竹彭泽诗。

——卓厚瑶 

  秋水长天，景入丹青凭点染;落霞孤鹜，情随弦管任歌吹。

——佚名 

  杰阁重新，现代洪都添气象;长江依旧，今朝人物尽风流。

——佚名 

  长与流芳，一片当年干净土;宛宛浮玉，千秋此地妙高台。

——佚名 

  天际识归舟，南浦水波春绿;窗中列远岫，西山爽气朝来。

——禹门 

  高阁恣奇观，况有才人一序;吾侪愧能赋，偏逢异地重阳。

——李维翰 

  新阁犹古阁，出重霄临天地;今人非旧人，破巨浪乘长风。

——宗九奇 

  挂笏对西山，应有新诗怀帝子;扬舲向南浦，重开旧馆访仙

人。——彭玉麟 

  我辈复登临，目极湖山千里外; 

  奇文共欣赏，人在水天一色中。——李春园太守(其宴)为姚

铁松中丞(棻)撰 

  画栋喜重新，近来楼台齐放眼; 

  长天舒一览，飞霞词句我低头。 ——王之藩 

  古阁出重霄，万里观瞻新气象; 

  神州开盛世，三唐风仪壮乾坤。——刘荣根 

  凭槛望江流，秋水长天犹一色; 

  无人思帝子，层台飞阁已全新。 ——宋远崖 

  杰阁喜重新，湖光山色增胜慨; 

  奇文共欣赏，秋水长天总关情。 ——曾昭文 

  丹霞染苍山，不尽紫气生斯地; 

  古城峙名阁，千秋碧水话风流。 ——黄永雄 

  登阁感兴亡，滚滚江河从不废; 

  凭栏怀忧乐，悠悠天地总关情。 ——匡永庆 

  元婴建阁先，不过饮宴歌舞地; 

  王勃作序后，别是人间翰墨场。 ——王巧林 

  时序仍三秋，又值洪都新雅会; 

  物华俱四美，再登杰阁满高朋。 ——白启寰 

  名阁冠东南，今朝轮奂超先世; 

  雄州多俊杰，当代风流胜古人。 ——石道达 

  杰阁又重修，问谁继三王健笔; 

  高秋逢盛会，信自有一代名家。 ——聂云从 

  时事任沧桑，劫火难焚飞鹜句; 

  江山凭主宰，滕阁重赋落霞篇。 ——田世儒 

  高阁试登临，秋水长天恍一色; 

  晴空凭顾盼，落霞孤鹜喜齐飞。 ——闻楚卿 

  高阁又迎秋，借得夕阳读旧序; 

  好风常送客，邀来明月弄新篇。——肖朝晶 

  楼阁有奇篇，百代风骚同领略; 

  江山存胜景，万方宾客共登临。——廖宇阳 

  眺槛外风光，一色长天共秋水; 

  读壁间诗序，两行绝句见奇才。——周伯政 

  爱槛外风光，一色长天共秋水; 

  赏壁间诗序，两联警句独霸才。——周伯政 

  琼楼瞰八方，流彩遥辉彭蠡水; 

  清赋传千古，扬名合谢马当风。——吴达武 

  盛世获重修，复见流丹辉杰阁; 

  英雄欣辈出，健笔胜王郎。 ——缪英 

  依然极浦遥山，想见阁中帝子; 

  安得长风巨浪，送来江上才人。 ——宋荦 

  神州三楼，滕客冠首，名扬中外; 

  初唐四杰，王勃领先，序传古今。——马传纲 

  古阁再现，遥想当年盛事俱成史; 

  胜迹新题，翘首今日王勃知是谁。 ——李宁 

  阁中序播千秋，重认长洲鸿印迹; 

  江上帆收万里，恍疑华表鹤归来。——宋延春 

  人已文笔千秋，全赖好风光送到; 

  我亦书生一介，只缘高闻晚登临。——白雉山 

  俯视千里赣江，银练迤逦穿锦绣; 

  仰观九霁星斗，琼花缤纷映苍穹。——马传纲 

  珠帘画栋重辉，高客雄姿光故郡; 

  秋水长天在目，骚人妙笔铸新词。——林从龙 

  澄清秋水长天，同皓月青螺比美; 

  唤起落霞孤鹜，与白云黄鹤齐飞。——夏中雄 

  阎公宴，子安序，百代风骚成往事; 

  墨客诗，骚人文，千篇佳作汇今朝。——蓝佐国 

  昔靡轻，过路才人，堪与名楼传九域; 

  今雅集，临江盛会，亦贻韵事誉千秋。——余德泉 

  拨千金，杰阁重修，争怪同声歌盛世; 

  赖一序，名楼不朽，从知胜迹属才人。——凌家成 

  三秋一序，常令八方游客，小心掷笔; 

  巨浪长风，又送四海才人，大题胜联。——李墨翰 

  槛外云山，翻新胜境，万顷烟波浩荡; 

  客临江渚，舟展雄姿，千秋岁月峥嵘。——林梦非 

  一万里江流惊一阁，扫空万方王一序; 

  三千年历史筑三层，阅尽千古我开篇。——施子江 

  阁以人名，阁以文名，有唐文采千秋艳; 

  境由时造，境由心造，无尽心潮万众歌。 ——张少成 

  秋风萧瑟，群雁南飞，骈文醉倾滕王阁; 

  人世沧桑，大江北去，诗情溢满南昌城。 ——郭蔚球 

  阁宏古今，浪卷悲欢，盛世子安当揽月; 

  栋接云汉，气吞河岳，神州志士好摘星。 ——梁世兆 

  庐山耸秀，日丽云开，洪都气象雄三楚; 

  赣水涵辉，竹苞松茂，滕王高阁震千秋。——刘新明 

  杰阁重开，想作赋登高，定有江风送客; 

  遥峰对峙，愧抗尘走俗，未免山灵笑人。——沈镕经 

  王序犹新，从头话阁史，兴衰歌今怀古; 

  江山依旧，放眼看人文，光焰贯斗冲牛。——秦萼生 

  高阁又清秋，如此江山，远胜阆州帝子; 

  秋风常送客，惊人词赋，欣逢都督阎公。——萧浚兰 

  楼阁重新，对南浦西山，形胜平分吴楚界; 

  宾朋如昨，想词宗武库，襟怀高挹古今秋。 ——胡寿椿 

  高阁临江，效昔贤登莅，咏落霞孤鹜佳句; 

  层楼耸翠，任吾辈纵览，抒秋水长天情怀。 ——丘陶亮 

  楼阁一时新，蛱蝶图传，谁向唐初寻旧迹; 

  文章千古在，斗牛光射，能居王后便奇才。——程修礼 

  高阁识中兴，耸翠流丹，把酒试论陵谷变; 

  骚坛驰风誉，长天秋水，凝眸不尽古今情。——潘力生 

  峻阁咏王郎，欲起骚魂，同赋霸才应有主; 

  大江流故郡，骋怀浩渺，纵歌重士更何人。——周缉熙 

  胜地接衡庐，笔妙临川，争夸南国无双士; 

  新天光翼轸，樽倾彭泽，重上西江第一楼。——陶晋圭 

  宝阁驰名百代，代代粉饰古董，聊以自慰; 

  骈句誉饮千年，年年激扬新篇，更发人怀。——毛秉权 

  看古阁重辉，再管领南浦朝云，西山暮雨; 

  喜层楼今上，好骋怀长天秋水，大地春风。——李华白 

  名城名阁名诗名序名楹联，中外名士咸集， 

  览天览水览霞览鹜览俊彩，古今览胜同登。 ——董本祺 

  龙吟芳洲，虎吟列岫，从来胜地名于高士笔; 

  目空帝子，气压阎公，谁说文章不属少年人。——缪英 

  自属高标，才看秋水长天，便觉襟怀都阔大; 

  不随时尚，一扫珠光宝气，更以淡雅见风流。——凌家成 

  凌云画阁，掩映碧水青山，风光无限千秋仰; 

  盖世文章，堪誉锦心绣口，才藻超伦万代传。 ——吴塾璜 

  滔滔赣江，襟三江而带五湖，灵源汇斯阁下; 

  巍巍匡庐，对衡岳又屏南斗，秀色映此楼中。——周作亿 

  秋色满东南，自赤壁以来，与客泛舟无所乐; 

  大江流日夜，问青莲而后，举杯邀月更何人。——胡寿椿 

  大块焕文章，任地覆天翻，才笔千秋留旧序; 

  长州飞帝阁，望山遥水阔，朝霞万里沐新风。——李华白 

  凭杰阁以低回，鸟革翚飞，光辉九霄惊列宿; 

  仰才人而向往，鸿文骏逸，留传千载壮名楼。——萧长迈 

  南压江，北挹翠，孤鹜落霞，高阁指日雄姿现; 

  昌盛世，赏奇文，长天秋水，雅会今时俊彦多。——曾保全 

  登危楼，望匡庐，秀木葱茏，月小山高添雅兴 ; 

  倚栏干，看彭蠡，烟波浩渺，云闲影淡溢风流。——黄继常 

  西江第一楼，披绣闼，俯雕甍，极尽临观之美 ; 

  千古无双序，集珍词，成丽句，收来胜慨于中。——缪英 

  今古几重阳，依然地迴天高，万里长风送秋雁; 

  东南一都会，正是虹销雪霁，千家山郭尽朝晖。——李联秀 

  放眼姿登临，试寻彭蠡衡阳，无尽长江分九派; 

  从头新结构，莫问兰亭梓泽，总输杰阁壮千秋。 ——宗耕

桥 

  史实堪难知，居然享乐经营，历代美言称帝子; 

  才人诚足爱，偶尔挥毫点染，千秋高阁赞滕王。——徐声扬 

  高阁又凌霄，缅怀江上才人，千古文章留胜迹; 

  洪州原杰地，倾倒馆中仙子，满天风雨壮诗情。——孙皖樵 

  帝子一时尊，看来金马玉堂，多是王侯如粪土; 

  文章千古事，吟到长水秋天，自然人物着风流。——佚名 

  重看杰阁登临，残劫喜全消，留得湖山真面目; 

  回忆连樯拒敌，十年经百战，合当歌舞起楼台。——刘于浔 

  今人不见昔人，怀古信悠哉，大名谁到三王后; 

  新阁宛如旧阁，续游吴老矣，长句传题卅载前。——李联秀 

  到此可极娱游，可鉴古思今，还可应阎公请序; 

  登高宜穷睇眄，宜谈天识地，不宜言童子何知。——徐怀呈 

